
shrIviShNusahasranAmastotram

ಶ್ರೀವಿಷ್ಣುಸಹಸ್ರನಾಮಸ್ತೋತ್ರಂ ನಾರದಪಂಚರಾತ್ರೇ

ಶ್ರೀನಾರದಪಂಚರಾತ್ರೇ ಜ್ಞಾನಾಮೃತಸಾರೇ ಚತುರ್ಥರಾತ್ರೇ
ಶ್ರೀಮಹಾದೇವ ಉವಾಚ-

ಬ್ರಹ್ಮಹತ್ಯಾಸಹಸ್ರಾಣಾಂ ಪಾಪಂ ಶಾಮ್ಯೇತ್ ಕಥಂಚನ .

ನ ಪುನಸ್ತ್ವಯ್ಯವಿಜ್ಞಾತೇ ಕಲ್ಪಕೋಟಿಶತೈರಪಿ .. 1..

ಯಸ್ಮಾನ್ನ ಯಾ ಕೃತಾ ಸ್ಪರ್ಧಾ ಪವಿತ್ರಂ ಸ್ಯಾತ್ಕಥಂ ಹರೇ .

ನಶ್ಯಂತಿ ಸರ್ವಪಾಪಾನಿ ತನ್ಮಾಂ ವದ ಸುರೇಶ್ವರ .

ತದಾಹ ದೇವೋ ಗೋವಿಂದ ಮಮ ಪ್ರೀತ್ಯಾ ಯಥಾಯಥಂ .. 2..

ಶ್ರೀಭಗವಾನುವಾಚ-

ಸದಾ ನಾಮಸಹಸ್ರಂ ಮೇ ಪಾವನಂ ಮತ್ಪದಾವಹಂ .

ತತ್ಪರೋಽನುದಿನಂ ಶಂಭೋ ಸರ್ವೈಶ್ವರ್ಯಂಯದೀಚ್ಛಸಿ .. 3..

ಶ್ರೀಮಹಾದೇವ ಉವಾಚ-

ತಮೇವ ತಪಸಾ ನಿತ್ಯಂ ಭಜಾಮಿ ಸ್ತೌಮಿ ಚಿಂತಯೇ .

ತೇನಾದ್ವಿತೀಯಮಹಿಮೋ ಜಗತ್ಪೂಜ್ಯೋಽಸ್ಮಿ ಪಾರ್ವತಿ ! .. 4..

ಶ್ರೀಪಾರ್ವತ್ಯುವಾಚ-

ತನ್ಮೇ ಕಥಯ ದೇವೇಶಯಥಾಹಮಪಿ ಶಂಕರ ! .

ಸರ್ವೇಶ್ವರೀ ನಿರೂಪಮಾ ತವ ಸ್ಯಾಂ ಸದೃಶೀ ಪ್ರಭೋ ! .. 5..

ಶ್ರೀಮಹಾದೇವ ಉವಾಚ-

ಸಾಧು !ಸಾಧು ! ತ್ವಯಾ ಪೃಷ್ಟೋ ವಿಷ್ಣೋರ್ಭಗವತಃ ಶಿವೇ ! .

ನಾಮ್ನಾಂ ಸಹಸ್ರಂ ವಕ್ಷ್ಯಾಮಿಮುಖ್ಯಂ ತ್ರೈಲೋಕ್ಯಮಂಗಲಂ .. 6..

ಓಂ ನಮೋನಾರಾಯಣಾಯ ಪುರುಷೋತ್ತಮಾಯ ಚಮಹಾತ್ಮನೇ .

ವಿಶುದ್ಧಸದ್ಮಾಧಿಷ್ಠಾಯಮಹಾಹಂಸಾಯ ಧೀಮಹಿ .. 7..

ವಿನಿಯೋಗಃ
ಓಂ ಅಸ್ಯ ಶ್ರೀವಿಷ್ಣೋಃ ಸಹಸ್ರನಾಮಮಂತ್ರಸ್ಯ ಮಹಾದೇವ ಋಷಿಃ .

ಅನುಷ್ಟುಪ್ಛಂದಃ .
ಪರಮಾತ್ಮಾ ದೇವತಾ .ಸೂರ್ಯಕೋಟಿಪ್ರತೀಕಾಶ ಇತಿಬೀಜಂ .ಗಂಗಾತೀರ್ಥೋತ್ತಮಾ
ಶಕ್ತಿಃ .

ಪ್ರಪನ್ನಾಶನಿಪಂಜರ ಇತಿ ಕೀಲಕಂ .ದಿವ್ಯಾಸ್ತ್ರ ಇತ್ಯಸ್ರಂ .ಸರ್ವಪಾಪಕ್ಷಯಾರ್ಥಂ
ಸರ್ವಾಭೀಷ್ಟಸಿದ್ಧ್ಯರ್ಥಂ ಶ್ರೀವಿಷ್ಣೋರ್ನಾಮಸಹಸ್ರಜಪೇ ವಿನಿಯೋಗಃ .
ಋಷ್ಯಾದಿನ್ಯಾಸಃ
ಓಂ ಮಹಾದೇವಾಯಋಷಯೇ ನಮಃ ಇತಿ ಶಿರಸಿ .. 1..

ಅನುಷ್ಟುಪ್ ಛಂದಸೇ ನಮಃ ಮುಖೇ .. 2..

ಪರಮಾತ್ಮದೇವತಾಯೈ ನಮಃ ಹೃದಿ .. 3..

ಸೂರ್ಯಕೋಟಿಪ್ರತೀಕಾಶಬೀಜಾಯ ನಮಃ ಗುಹ್ಯೇ .. 4..

ಗಂಗಾತೀರ್ಥೋತ್ತಮಶಕ್ತ್ಯೇ ನಮಃ ಪಾದಯೋಃ .. 5..
ಪ್ರಸನ್ನಾಶನಿಪಂಜರಕೀಲಕಾಯ ನಮಃ ನಾಭೌ .. 6..

ವಿನಿಯೋಗಾಯ ನಮಃ ಸರ್ವಾಂಗೇ .. 7..

ಕರನ್ಯಾಸಃ
ಓಂ ವಾಸುದೇವಃ ಪರಂ ಬ್ರಹ್ಮ ಇತ್ಯಂಗುಷ್ಠಾಭ್ಯಾಂ ನಮಃ .. 1..
ಓಂ ಮೂಲಪ್ರಕೃತಿರಿತಿ ತರ್ಜನೀಭ್ಯಾಂ ನಮಃ .. 2..
ಓಂ ಭೂಮಹಾವರಾಹ ಇತಿ ಮಧ್ಯಮಾಭ್ಯಾಂ ನಮಃ .. 3..
ಓಂ ಸೂರ್ಯವಂಶಧ್ವಜೋ ರಾಮ ಇತಿ ಅನಾಮಿಕಾಭ್ಯಾಂ ನಮಃ .. 4..
ಓಂ ಬ್ರಹ್ಮಾದಿಕಮಲಾದಿಗದಾಸೂರ್ಯಕೇಶವಮಿತಿ ಕನಿಷ್ಠಿಕಾಭ್ಯಾಂ ನಮಃ .. 5..
ಶೇಷ ಇತಿ ಕರತಲಕರಪೃಷ್ಠಾಭ್ಯಾಂ ನಮಃ .
ಇತಿ ಕರನ್ಯಾಸಃ .
ಷಡಂಗನ್ಯಾಸಃ
ಓಂ ವಾಸುದೇವಃ ಪರಂ ಬ್ರಹ್ಮ ಇತಿ ಹೃದಯಾಯ ನಮಃ .. 1..
ಓಂ ಮೂಲಪ್ರಕೃತಿ ಶಿರಸೇ ಸ್ವಾಹಾ .. 2..

ಓಂ ಭೂಮಹಾವಾರಾಹ ಇತಿ ಶಿಖಾಯೈ ವಷಟ್ .. 3..

ಓಂ ಸೂರ್ಯವಂಶಧ್ವಜೋ ರಾಮಃ ಇತಿ ಕವಚಾಯ ಹುಂ .. 4..

ಬ್ರಹ್ಮಾದಿಕಮಲಾದಿಗದಾಸೂರ್ಯಕೇಶವಃ ನೇತ್ರತ್ರಯಾಯ ವೌಷಟ .. 5..

ಓಂ ದಿವ್ಯಾಸ್ತ್ರ ಇತ್ಯಸ್ತ್ರಾಯ ಫಟ್ .. 6..

ಇತಿ ಹದಯಾದಿಷಡಂಗಾನ್ಯಾಸಃ .. 7..
..ಧ್ಯಾನಂ ..

ವಿಷ್ಣುಂ ಭಾಸ್ವತ್ಕಿರೀಟಾಂಗದವಲಯಗಣಾಕಲ್ಪಹಾರೋದರಾಂಘ್ರಿ-
ಶ್ರೋಣೀಭೂಷಂ ಸುವಕ್ಷೋಮಣಿಮಕರಮಹಾಕುಂಡಲಂ ಮಂಡಿತಾಂಸಂ .

ಹಸ್ತೋದ್ಯಚ್ಚಕ್ರಶಂಖಾಂಬುಜಗದಲಮಲಂ ಪೀತಕೌಶಯವಾಸೋ -

ವಿದ್ಯುದ್ಭಾಸಂ ಸಮುದ್ಯದ್ದಿನಕರಸದೃಶಂ ಪದ್ಮಹಸ್ತಂ ನಮಾಮಿ .. 8..

ಓಂ ವಾಸುದೇವಃ ಪರಂ ಬ್ರಹ್ಮ ಪರಮಾತ್ಮಾ ಪರಾತ್ಪರಂ .

ಪರಂ ಧಾಮ ಪರಂ ಜ್ಯೋತಿಃ ಪರಂ ತತ್ತ್ವಂ ಪರಂ ಪದಂ .. 9..

ಪರಂ ಶಿವಂ ಪರೋ ಧ್ಯೇಯಃ ಪರಂ ಜ್ಞಾನಂ ಪರಾ ಗತಿಃ .
ಪರಮಾರ್ಥಃ ಪರಂ ಶ್ರೇಯಃ ಪರಾನಂದಃ ಪರೋದಯಃ .. 10..
ಪರೋ ವ್ಯಕ್ತಃ ಪರಂ ವ್ಯೋಮ ಪರಾರ್ಧಃ ಪರಮೇಶ್ವರಃ .
ನಿರಾಮಯೋ ನಿರ್ವಿಕಾರೋ ನಿರ್ವಿಕಲ್ಪೋ ನಿರಾಶ್ರಯಃ .. 11..
ನಿರಂಜನೋ ನಿರಾಲಂಬೋ ನಿರ್ಲೇಪೋ ನಿರವಗ್ರಹಃ .
ನಿರ್ಗುಣೋನಿಷ್ಕಲೋಽನಂತೋಽಚಿಂತ್ಯೋಽಸಾವಚಲೋಽಚ್ಯುತಃ .. 12..
ಅತೀಂದ್ರಿಯೋಽಮಿತೋಽರೋಧ್ಯೋಽನೀಹೋಽನೀಶೋಽವ್ಯಯೋಽಕ್ಷಯಃ .
ಸರ್ವಜ್ಞಃ ಸರ್ವಗಃ ಸರ್ವಃ ಸರ್ವದಃ ಸರ್ವಭಾವನಃ .. 13..
ಶರ್ವಃ ಶಂಭುಃ ಸರ್ವಸಾಕ್ಷೀ ಪೂಜ್ಯಃ ಸರ್ವಸ್ಯ ಸರ್ವದೃಕ್ .

ಸರ್ವಶಕ್ತಿಃ ಸರ್ವಸಾರಃ ಸರ್ವಾತ್ಮಾ ಸರ್ವತೋಮುಖಃ .. 14..
ಸರ್ವಾವಾಸಃ ಸರ್ವರೂಪಃ ಸರ್ವಾದಿ ಸರ್ವದುಃಖಹಾ .

ಸರ್ವಾರ್ಥಃ ಸರ್ವತೋಭದ್ರಃ ಸರ್ವಕಾರಣಕಾರಣಂ .. 15..

ಸರ್ವಾತಿಶಾಯಕಃ ಸರ್ವಾಧ್ಯಕ್ಷಃ ಸರ್ವೇಶ್ವರೇಶ್ವರಃ .
ಷಡ್ವಿಂಶಕೋ ಮಹಾವಿಷ್ಣುರ್ಮಹಾಗುಹ್ಯೋ ಮಹಾಹರಿಃ .. 16..
ನಿತ್ಯೋದಿತೋ ನಿತ್ಯಯುಕ್ತೋ ನಿತ್ಯಾನಂದಃ ಸನಾತನಃ .
ಮಾಯಾಪತಿರ್ಯೋಗಪತಿಃ ಕೈವಲ್ಯಪತಿರಾತ್ಮಭೂಃ .. 17..
ಜನ್ಮಮೃತ್ಯುಜರಾತೀತಃ ಕಾಲಾತೀತೋ ಭವಾತಿಗಃ .
ಪೂರ್ಣಃ ಸತ್ಯಃ ಶುದ್ಧಬುದ್ಧಸ್ವರೂಪೋ ನಿತ್ಯಚಿನ್ಮಯಃ .. 18..
ಯೋಗಿಪ್ರಿಯೋಯೋಗಮಯೋ ಭವಬಂಧೈಕಮೋಚಕಃ .
ಪುರಾಣಃ ಪುರುಷಃ ಪ್ರತ್ಯಕ್ ಚೈತನ್ಯಂ ಪುರುಷೋತ್ತಮಃ .. 19..
ವೇದಾಂತವೇದ್ಯೋ ದುರ್ಜ್ಞೇಯಸ್ತಾಪತ್ರಯವಿವರ್ಜಿತಃ .
ಬ್ರಹ್ಮವಿದ್ಯಾಶ್ರಯೋಽಲಂಘ್ಯಃ ಸ್ವಪ್ರಕಾಶಃ ಸ್ವಯಂಪ್ರಭಃ .. 20..
ಸರ್ವೋಪೇಯಉದಾಸೀನಃ ಪ್ರಣವಃ ಸರ್ವತಃ ಸಮಃ .
ಸರ್ವಾನವದ್ಯೋ ದುಷ್ಪ್ರಾಪಸ್ತುರೀಯಸ್ತಮಸಃ ಪರಃ .. 21..
ಕೂಟಸ್ಥಃ ಸರ್ವಸಂಶ್ಲಿಷ್ಟೋ ವಾಂಗಮನೋಗೋಚರಾತಿಗಃ .
ಸಂಕರ್ಷಣಃ ಸರ್ವಹರಃ ಕಾಲಃ ಸರ್ವಭಯಂಕರಃ .. 22..
ಅನುಲ್ಲಘ್ಯಂ ಸರ್ವಗತಿರ್ಮಹಾರುದ್ರೋ ದುರಾಸದಃ .
ಮೂಲಪ್ರಕೃತಿರಾನಂದಃ ಪ್ರಜ್ಞಾತಾ ವಿಶ್ವಮೋಹನಃ .. 23..
ಮಹಾಮಾಯೋ ವಿಶ್ವಬೀಜಃ ಪರಾಶಕ್ತಿಸುಖೈಕಭುಕ್ .

ಸರ್ವಕಾಮ್ಯೋಽನಂತಶೀಲಃ ಸರ್ವಭೂತವಶಂಕರಃ .. 24..
ಅನಿರುದ್ಧಃ ಸರ್ವಜೀವೋ ಹೃಷೀಕೇಶೋ ಮನಃಪತಿಃ .

ನಿರುಪಾಧಿಃ ಪ್ರಿಯೋ ಹಂಸೋಽಕ್ಷರಃ ಸರ್ವನಿಯೋಜಕಃ .. 25..
ಬ್ರಹ್ಮಾ ಪ್ರಾಣೇಶ್ವರಃ ಸರ್ವಭೂತಭೃದ್ದೇಹನಾಯಕಃ .
ಕ್ಷೇತ್ರಜ್ಞಃ ಪ್ರಕೃತಿಸ್ವಾಮೀ ಪುರುಷೋ ವಿಶ್ವಸೂತ್ರಧೃಕ್ .. 26..

ಅಂತರ್ಯಾಮೀ ತ್ರಿಧಾಮಾಽನ್ತಃಸಾಕ್ಷೀ ತ್ರಿಗುಣ ಈಶ್ವರಃ .
ಯೋಗೀ ಮೃಗ್ಯಃ ಪದ್ಮನಾಭಃ ಶೇಷಶಾಯೀ ಶ್ರಿಯಃ ಪತಿಃ .. 27..
ಶ್ರೀಸತ್ಯೋಪಾಸ್ಯಪಾದಾಬ್ಜೋಽನಂತಃ ಶ್ರೀಃ ಶ್ರೀನಿಕೇತನಃ .
ನಿತ್ಯವಕ್ಷಃಸ್ಥಲಸ್ಥಶ್ರೀಃ ಶ್ರೀನಿಧಿಃ ಶ್ರೀಧರೋ ಹರಿಃ .. 28..
ರಮ್ಯಶ್ರೀರ್ನಿಶ್ಚಯಶ್ರೀದೋ ವಿಷ್ಣುಃ ಕ್ಷೀರಾಬ್ಧಿಮಂದಿರಃ .
ಕೌಸ್ತುಭೋದ್ಭಾಸಿತೋರಸ್ಕೋ ಮಾಧವೋ ಜಗದಾರ್ತಿಹಾ .. 29..

ಶ್ರೀವತ್ಸವಕ್ಷಾ ನಿಃಸೀಮಃ ಕಲ್ಯಾಣಗುಣಭಾಜನಂ .

ಪೀತಾಂಬರೋ ಜಗನ್ನಾಥೋ ಜಗದ್ಧಾತಾ ಜಗತ್ಪಿತಾ .. 30..

ಜಗದ್ಬಂಧುರ್ಜಗತ್ಸ್ರಷ್ಟಾ ಜಗತ್ಕರ್ತಾ ಜಗನ್ನಿಧಿಃ .
ಜಗದೇಕಸ್ಫುರದ್ವೀರ್ಯೋ ನಾಹಂವಾದೀ ಜಗನ್ಮಯಃ .. 31..
ಸರ್ವಾಶ್ಚರ್ಯಮಯಃ ಸರ್ವಸಿದ್ಧಾರ್ಥಃ ಸರ್ವವೀರಜಿತ್ .

ಸರ್ವಾಮೋಘೋದ್ಯಮೋ ಬ್ರಹ್ಮರುದ್ರಾದ್ಯುತ್ಕೃಷ್ಟಚೇತನಃ .. 32..
ಶಂಭೋಃ ಪಿತಾಮಹೋ ಬ್ರಹ್ಮಪಿತಾ ಶಕ್ರಾದ್ಯಧೀಶ್ವರಃ .
ಸರ್ವದೇವಪ್ರಿಯಃ ಸರ್ವದೇವವೃತ್ತಿರನುತ್ತಮಃ .. 33..

